
Aningaasaqarnermut  Ataatsimiititaliap  suliaq    nr.  01.31.06/09-00442  pillugu   
sisamanngornermi ulloq  19.  november 2009-mi aalajangiineranik  Naalakkersuisunut 
ilisimatitsineq.

Kontomi pingaarnermi 89.71.40-mi, Nukissiorfinnut sanaartornermut 
taarsigassarsiarititanut tunngasumi, missingersuutinut sunniuteqanngitsumik 
nuussineq

Naalakkersuisut inassutigaat,

- kontomi  pingaarnermi  89.71.40-mi,  Nukissiorfinnut  sanaartornermut  taarsi-
gassarsiarititanut  tunngasumi,  suliassamut  nr.  170.99.004-mut,  Qaanaami 
innaallagissiorfik  nutaamut/iluarsaassinermut  tunngasumut,  aningaasaliissutit 
1.857.000 koruuninik ikilineqassasut,

- kontomi  pingaarnermi  89.71.40-mi,  Nukissiorfinnut  sanaartornermut  taarsi-
gassarsiarititanut  tunngasumi,  suliassamut  nr.  999.15.001-imut,  Qorlortorsuarmi 
erngup  nukinganik  nukissiorfimmut  tunngasumut,  aningaasaliissutit  1.857.000 
koruuninik amerlineqassasut.

Aningaasaqarnermut Ataatsimiititaliap aalajangiinera
Nukissiorfiit  suliassaqarfiata  iluani  suliassat  aalajangersimasut  marluk  akornanni 
missingersuutinut  sunniuteqanngitsumik  nuussinissaq  Naalakkersuisut  suliami  matumani 
qinnutigaat. Suliaq oqaaseqaateqarnissamik pisariaqalersitsinngilaq.

Periarfissarli  iluatsillugu  Qorlortorsuarmi  erngup  nukinganik  nukissiorfik  pillugu 
eqqartuussivikkut suliassanngortitsineq pillugu ilisimatinneqarnissamik 2010-mi aningaasanut 
inatsisissatut  siunnersuutip  aappassaaneerneqarnissaanut  isumaliutissiissummini 
ataatsimiititaliap  kissaateqarnera  Aningaasaqarnermut  Ataatsimiititaliap  Naalakkersuisunut 
eqqaasitsissutigissavaa.
 
Aningaasaqarnermut Ataatsimiititaliap aalajangernera
Naalakkersuisut inassuteqaataat Aningaasaqarnermut Ataatsimiititaliamit akuerineqarput.

